[image: image1.jpg]connecticy,

Connecticut Department
of Public Health



[image: image1.jpg]


Maladi a

Tilaremi, ke yo rele tou « lafyèv lapen », se yon maladi ki pwovoke pa bakteri « Francisella tularensis ».  Tipikman yo jwenn Tilaremi nan zannimo, espesyalman nan fanmi rat, lapen ak lyèv.  Dabitid, Tilaremi se yon maladi riral e yo rapòte li nan tout Lèzetazini eksepte Hawaii.

Tilaremi se yon maladi trè repandi kay zannimo yo.  Apeprè 200 ka moun ki enfekte ak Tilaremi rapòte chak ane nan Lèzetazini.  Pifò ka yo rive nan eta sid-santral ak eta lwès yo.  Preske tout ka yo rive nan zòn riral, e yo rive akòz moun te mòde pa tik ak mouch oswa lè yo tap manipile bèt enfekte yo.  Ou gen dwa pran maladi a tou lè w respire bakteri nan lèzè ak nan aksidan laboratwa.  

Poukisa Nou Enkyete sou Itilizasyon Tilaremi Kòm Zam byolojik :

« Francisella tularensis » trè enfektan.  Yon ti kantite bakteri  (10-50 òganis)gen dwa bay maladi.  Si « Francisella tularensis » te sèvi kòm zam byolojik, yo t ap mete bakteri a nan lèzè pou moun kab respire l.  Moun ki respire bakteri a gen dwa devlope maladi respiratwa  grav, ikonpri nemoni ak enfeksyon sistèm yo ki gen dwa mete vi yo andanje si yo pa trete.  
Transmisyon

Tipikman, moun vin enfekte lè ensèk mòde yo (le pli souvan tik ak mouch), lè yo manipile animal ki malad oswa ki mouri, lè yo bwè dlo oswa manje enfekte, oswa lè yo respire bakteri a.  Nou pa konnen okenn kote moun transmèt enfeksyon bay lòt moun, kidonk li pa nesesè pou mete moun ki enfekte yo apa. 
Sentòm

Siy ak sentòm moun devlope depann sou kòman yo te ekspoze a Tilaremi a.  Sentòm posib yo enkli ilsè sou po, glann anfle ki fè mal, je gonfle, mal gòj, bouton sou bouch, dyare oswa nemoni.  Si bakteri yo respire, sentòm yo kapab enkli yon lafyèv souden, frison, mal tèt, kò-fè-mal, doulè jwenti, tous sèch, ak feblès k ap ogmante.  Moun ki gen nemoni gen dwa devlope doulè nan pwatrin, difikilte pou respire, san nan krache, ak sispann respire. Tilaremi gen dwa mòtèl si moun nan pa trete ak antibyotik apwopriye yo.  Peryòd enkibasyon (tan li pran ant moman ou te ekspoze a ak moman w vin malad la) pou Tilaremi se tipikman 3 a 5 jou, men gen dwa pran de 1 a 14 jou.

Tretman

Tretman bonè ak antibyotik rekòmande nenpòt lè gen posiblite yon moun ta vin ekspoze a Tilaremi oswa ta jwen dyagnostik ke yo te enfekte ak Tilaremi. Plisyè kalite antibyotik te efikas nan tretman enfeksyon Tilaremi.  Ajan lasante yo pral teste bakteri a nan premye etap tretman an pou detèmine kilès nan antibyotik yo ki pral pi efikas. 

Yon vaksen pou Tilaremi ap etidye pa Administrasyon Aliman ak Medikaman (Food and Drug Administration) e li poko disponib aktyèlman nan Lèzetazini. 

Prevansyon
Tilaremi rive natirèlman anpil kote nan Lèzetazini.  Sèvi ak pwodwi pou repouse ensèk ki gen DEET ladan yo sou po, oswa trete rad ou ak pwodwi repousan ki gen « permetrin, pou evite ensèk mòde w. Lave men w souvan, sèvi ak savon ak dlo tyèd, espesyalman apre w fin manipile kaka zannimo yo.  Asire w ke aliman w yo byen kwit e dlo ke w ap bwè sòti yon kote si.
Remake nenpòt chanjman nan manyè ti-bèt ou (espesyalman sa ki nan fanmi rat, lapen ak lyèv) oswa zannimo pou manje yo, epi konsilte yon veterinè si yo devlope de sentòm ki pa nòmal.



















Local Health Department

Address

City, State  Zip

Phone

Website
Adapte nan :
Centers for Disease Control and Prevention, Key Facts About Tularemia, October 7, 2003.


Centers for Disease Control and Prevention, Frequently Asked Questions About Tularemia, October 8, 2003.


